Leiðbeiningar vegna skráningar á framkvæmdum

Skráning framkvæmda svo sem gróðursetningar, áburðargjafar og jarðvinnslu er mikilvægur þáttur í skógrækt.  Til að auðvelda skráningu þessara framkvæmda eru sérstök eyðublöð sem fylla skal út um leið og framkvæmt er.  Vinsamlega takið tíma til að lesa þessar leiðbeiningar.

Mikilvægt er að framkvæmdir séu skráðar jafnóðum.  Ef spurningar koma upp um skráningu framkvæmda eða óskað er eftir aðstoð við skráningu, skaltu hafa samband við starfsfólk Norðurlandsskóga

Skráning gróðursetninga
Reitur: Skráð er einungis ein tegund og einn reitur í hverri línu.  Ef fleiri en ein tegund er gróðursett í reit, skulu notaðar fleiri línur. Ef sama tegund er gróðursett í samliggjandi reiti skal samt skrá hvern reit fyrir sig.

Tegund: Notast skal við þessar skammstafanir fyrir skráningu á tegundum

Kvæmi:  Skrá þarf kvæmi hverrar tegundar fyrir sig.  Kvæmi er gefið upp á afhendingarseðslum og er líka gefið upp hjá gróðrarstöðvum.

Bakkagerð:  Bakkagerð er fjöldi plantna sem bakkinn inniheldur.  Hér er skráður fjöldi bakka undir viðeigandi gerð.  Skráð er ein bakkagerð í hverri línu.

Íblöndun:  Hér er átt við gróðursetningu í eldri gróðursetningar.  Einnig ef gróðursett er úr fleiri en einni gerð bakka, t.d. 35- og 40 gata bökkum eða fleiri en ein tegund í reit og telst þá sú tegund íblöndun sem minna er af.  Ef gróðursetning fellur undir íblöndun ber að krossa í dálkinn.

Jarðvinnsla:  Hér er að finna dálk fyrir jarðvinnslu, skrá skal hlutfall plantna í % sem gróðursettar eru í unnið land.

Athugasemdadálkur: Þessi dálkur er til staðar til að skrá upplýsingar sem ekki koma fram á öðrum stöðum en gætu haft áhrif á framkvæmdir í tilteknum reit, t.d. ef gróðursett er í hluta reits eða mikið af birki og víði er komið í reitinn.  Slíkar upplýsingar gefa betri mynd af ástandi reitsins og hjálpa til við að skipuleggja frekari framkvæmdir.

Áburðarskráning

Reitur: Skráð er einungis ein tegund og einn reitur í hverri línu.  Ef borið er á fleiri en eina tegund í reit, skulu notaðar fleiri línur. Ef borið er á sömu tegund í samliggjandi reitum skal samt skrá hvern reit fyrir sig.

Tegund: Notast skal við skammstafanir hér að ofan

Hlutfall reitar %: Skrá hlutfall reitarins sem borið er á í %

Tegund áburðar: Merkja við áburðarteg, og tilgreina tegund í athugasemdadálki ef ekki ver notuð Gróska 2.   

Gróðursetning: Krossa við hvort um nýja eða eldri gróðursetningu er að ræða.

% í holur: Ef áburður er settur í holur (ekki dreift á yfirborð jarðvegs í kringum plöntur) skal skrá það hlutfall í %. 

Kg samtals: Skrá hve mörg kg af áburði fara í hvern reit.

Athugasemdir: Skrá t.d. Hvaða hluta reitar var borið á, eða hvaða áburðartegund var notuð (ef ekki Gróska 2
)
Jarðvinnsluskráning:
Útfylling segir sig sjálf, muna að skrá hlutfall reitar og tegund jarðvinnslu.  Ef hlutfall reitar er ekki vitað, skrá þá fjölda hektara.  Skrá líka hvaða hluti reitar var jarðuninn.
Skráning á kort

Merkja skal greinilega inn á kort í hvaða reiti eða hluta þeirra er gróðursett, borið á og/eða jarðunnið.

Athugið að ef skýrslur og kort eru ekki nægjanlega vel útfyllt verða þær endursendar viðkomandi til lagfæringar

